
 

FW: Drög að rammaskipulagi Flensborgarhafnar og Óseyrarsvæðis

Til : Guðrún Guðmundsdóttir

Frá : Hafnarfjörður Hafnarfjordur

Heiti : FW: Drög að rammaskipulagi Flensborgarhafnar og Óseyrarsvæðis

Málsnúmer : 1806317

Málsaðili : Hafnarfjarðarhöfn

Skráð dags : 19.11.2019 14:24:43

Höfundur : Guðrún Guðmundsdóttir

Viðhengi image004.pngimage004.png

image003.jpgimage003.jpg

Suðurgata2019.jpgSuðurgata2019.jpg

2017-06-15 18.51.03.jpg2017-06-15 18.51.03.jpg

júlí 2013.jpgjúlí 2013.jpg

janúar 2013.jpgjanúar 2013.jpg

20130212_079.JPG20130212_079.JPG

20130212-16.50.2.JPG20130212-16.50.2.JPG

Svona

 

Kveðja, Anna Bára

 

 

Anna Bára Gunnarsdóttir

Deildarstjóri þjónustuvers

Þjónustu- og þróunarsvið

Strandgata 6

annabg@hafnarfjordur.is

585 5500

 

www.hafnarfjordur.is

 

 

From: Rannveig Guðleifsdóttir  
Sent: föstudagur, 15. nóvember 2019 19:12 
To: Hafnarfjörður Hafnarfjordur  
Subject: Drög að rammaskipulagi Flensborgarhafnar og Óseyrarsvæðis

Sæl,

 

Ég vil koma á framfæri eftirfarandi athugasemdum við fyrirliggjandi drög að rammaskipulagi 
Flensborgarhafnar og Óseyrarsvæðis.

 

Ef vandað verður til verks gæti þetta svæði orðið lifandi og skemmtilegt til hagsbóta fyrir alla íbúa. Það er 
ýmislegt jákvætt í fyrirliggjandi tillögum. En þvi miður halda skipulagsyfirvöld áfram stefnu sinni í að 
einkavæða útsýni, þ.e. taka útsýni frá núverandi íbúum og væntanlega selja það hærra verði til 
væntanlegra íbúa. Þetta er stefna sem lýsir miklu virðingarleysi gagnvart núverandi íbúum og á að mínu 
mati ekki rétt á sér.

 

Fyrir þorra fólks eru kaup á fasteign stærsta fjárfesting lífsins. Aleigan er lögð í kaupin og skuldsetning 
áratugi fram í tímann dekkar það sem upp á vantar. Það geta ýmsir þættir haft áhrif á val fólks á fasteign, 
en ég hef engan mann hitt, sem telur ekki að útsýni sé stór kostur. Fasteignir sem hafa upp á að bjóða 
fallegt útsýni eru eftirsóknarverðari en þær sem hafa það ekki. Við sölu á fasteign er það iðulega tekið 
fram sem kostur ef eitthvað útsýni er til staðar. Það gerir fasteignina söluvænlegri og eykur þar með 
verðgildi hennar.

 

Í upphafi árs 2013 festum við sambýlismaður minn kaup á Suðurgötu 70. Þetta er gamalt hús, byggt 1928 
og stækkað 1945. Það þurfti á töluverðu viðhaldi að halda bæði innanhúss og utan og húsinu fylgdi stór 
lóð í algjörri órækt. Á þeim rúmlega sex árum síðan við festum kaup á húsinu höfum við lagt ómældan 
tíma og töluvert fjármagn í endurbætur á húsi og lóð. Ég held að það megi alveg segja að það sé töluvert 
meiri prýði af húsinu nú, en þegar við tókum við því. Og garðinum líka.

 

Við keyptum ekki húsið af því að við vorum að leita okkur að verkefni sem við gætum notað mestan 
okkar frítíma í næstu 10-15 árin. Ekki heldur af því við áttum pening á lausu sem við vissum ekki hvað 
við ættum að gera við og fannst upplagt að setja hann í endurbætur á gömlu húsi. Það var útsýnið yfir 
smábátahöfnina sem seldi okkur húsið. Gamall draumur um að hafa útsýni til sjávar. Að geta horft út á 
höfnina frá eldavélinni á meðan kvöldmaturinn er eldaður og frá borðstofuborðinu á matartímum. Slíkt 
útsýni er mikillar fyrirhafnar virði. Það er alveg á sig leggjandi að eyða öllum frítíma og aukapening í 
endurbætur á gömlu húsi og vanhirtri lóð fyrir slíkt útsýni.

 

Það hefur reyndar nú þegar verið skert. Útsýni yfir fjörðinn út á Álftanes er farið að hluta og hverfur alveg 
þegar báknið við Fornubúðir er risið að fullu, eins og gert er ráð fyrir í þessum drögum. Síðkvöldssólin í 



júní er líka horfin á bak við þetta bákn, sem hefði vel getað verið í sömu hæð og skemman sem fyrir var, 
en þurfti að vera fimm hæðir svo hægt væri að græða sem mest. Á okkar kostnað. En samkvæmt 
fyrirliggjandi drögum að rammaskipulagi, stendur nú til að taka líka þetta útsýni yfir smábátahöfnina af 
okkur.  Það á að loka þessum glugga sem við höfum á milli Íshússins og húsi siglingaklúbbsins yfir 
höfnina. Og það sama á við um allt svæðið frá Íshúsinu út að slipp. Þar á að hrúga niður röð bygginga sem 
væntanlega tekur líka útsýni frá þeim íbúðum við Strandgötuna sem standa fyrir ofan þetta svæði.

 

Ég get ekki séð að uppbygging og fegrun hafnarsvæðisins standi og falli með því að þessar byggingar 
verði reistar. Ég er sannfærð um að það er hægt að gera hvorutveggja. Byggja upp flott hafnarsvæði og 
taka tillit til núverandi íbúa. Raunar er gert ráð fyrir því í annarri vinningstillögunni að halda þessu svæði 
opnu. Þetta er bara spurning um hver vilji skipulagsyfirvalda sé. Að halda áfram að valta yfir núverandi 
íbúa með yfirgangi og skeytingarleysi, eða skipta um stefnu og taka mið af hagsmunum íbúa sem lagt hafa 
aleigu sína í þær húseignir sem um ræðir, í stað þess að hafa hagsmuni byggingaraðila að leiðarljósi. Það 
er nokkuð einkennilegt í þessum tillögum að frá Drafnarhúsinu og meðfram Hamrinum þar sem engin hús 
eru til að skyggja á, er gert ráð fyrir fallegu grænu svæði og smábátabryggju. En frá Drafnarhúsinu og út 
að Íshúsi, þar sem íbúðahús eru til að skyggja á, er gerð tillaga um byggingar. Afhverju ekki að byggja 
fyrir framan Hamarinn þar sem enginn myndi tapa útsýni?

 

Ég set líka spurningarmerki við það byggingarmagn sem ætlunin er að byggja á Óseyrarsvæðinu. Það er 
gert ráð fyrir mjög þéttri byggð þar, sem verður óaðlaðandi skuggahverfi, sem aftur skyggir á byggðina 
fyrir ofan. Að auki er vandséð hvernig núverandi vegatengingar eigi að anna aukinni umferð, en báðar 
leiðir í gegnum bæinn, Strandgata/Reykjavíkurvegur og Reykjanesbrautin eru tepptar á háannatímum 
kvölds og morgna. Samfelld bílalest sem rétt mjakast áfram hefur mikla loftmengun í för með sér. Það 
hefur áhrif á lífsgæði þeirra sem búa í nágrenni við þessar götur.

 

Ég hvet skipulagsyfirvöld til að endurskoða þetta skipulag m.t.t. þess að varðveita útsýni þeirra íbúa sem 
búa fyrir á svæðinu og að skapa umhverfi sem stuðlar að heilbrigði og vellíðan þeirra sem þar búa.

 

Í viðhengi eru myndir af umræddu útsýni út um borðstofugluggan (sem sést líka úr eldhúsinu), ásamt fyrir 
og eftir myndum af húsinu, bara til að gefa smá hugmynd um vinnuna sem liggur að baki.

 

 

 

Virðingarfyllst,

 

Rannveig Guðleifsdóttir



 

 

Sent frá Póstur fyrir Windows 10

